
shikShApatrI sahajAnandasvAmIvirachitA

ஶிக்ஷாபத்ரீ ஸஹஜாநந்த³ஸ்வாமீவிரசிதா

॥ த்⁴யாநஶ்லோகா: ॥
விஜ்ஞாநே விலயம் க³தே ப்ரஸரதி க்ஷோண்யாம் தமஸ்யாந்தரே
தி³ங்மூடே⁴ஷு ப⁴வாத்⁴வகே³ஷு பரித: பீடை³கஶேஷே விதௌ⁴ ।
காருண்யாத³வதீர்ய முக்திஜநநீம் ஶிங்க்ஷாமதா³த்⁴யாமிமாம்
ஸாக்ஷாத³க்ஷரதி³வ்யதா⁴மநிலயஸ்தாமந்வஹம் சிந்தயே ॥ 1॥
ஸம்ஸாரகர்த³மவிவர்தநபங்கிலாநாம்
நைர்மல்யமாகலயிதும் ரசிதாவதாராம் ।
ஆவித்³யஸந்தமஸநிர்ஹரணே ஸமர்தா²-
மாதே³ஶபத்ரி ப⁴வதீமநுசிந்தயாமி ॥ 2॥
காऽப்யஞ்ஜநஶலாகேயமந்தஸ்திமிரஹாரிணீ ।
ப்ரஜ்ஞாத்³ரு’ஷ்டிப்ரகாஶாய ஶிக்ஷாபத்ர்யுபஸேவ்யதாம் ॥ 3॥
நாநாதே³ஶநிவாஸிஶிஷ்யஜநதாமுத்³தி³ஶ்ய யாऽऽவிஷ்க்ரு’தா
ஸாக்ஷாத³க்ஷரவாஸிநா ந்ரு’வபுஷா நாராயணேந ஸ்வயம் ।
ஸா த்வம் ஸங்க்³ரதி²தாஸி பாவநி ஶதாநந்த³ர்ஷிணா க்³ரந்த²த:
ஶிக்ஷாபத்ரி ப⁴வாபஹந்த்ரி ப⁴வதீமம்பா³ந்வஹம் சிந்தயே ॥ 4॥
ஶதாநந்தே³ந முநிநா மத்⁴யேஸத்ஸங்கி³ஜீவநம் ।
க்³ரதி²தாம் ப⁴க³வத்ப்ரோக்தாம் ஶிக்ஷாபத்ரீமஹம் ஶ்ரயே ॥ 5॥
ஸமஸ்தஶாஸ்த்ரது³க்³தா⁴ப்³த்⁴யோத்³த்⁴ரு’தமநுத்தமம் ।
ஶிக்ஷாபத்ர்யம்ரு’தம் கிஞ்சித³ம்ரு’தத்வாய கல்பதே ॥ 6॥
ஶிக்ஷாபத்ர்யம்ரு’தம் யதே³வ ஸஹஜாநந்த:³ ஶரண்ய:ஸதா
தே³வ: ப்ராஶயதா³ஶ்ரிதாநிஹ முகுந்தா³நந்த³முக்²யாந் பூரா ।
யத்பீத்வா ப்ரப⁴வந்தி ஸம்பத³மநாயாஸேந தாமாஸுரீ -

முச்சே²த்தும் தது³பாஸ்மஹே ப⁴வப⁴யப்ரத்⁴வம்ஸநைகௌஷத⁴ம் ॥ 7॥
ஸம்ஸாரஸாக³ரக³தாந்ஸ்வயமுத்³தி³தீ⁴ர்ஷு:

ஶிக்ஷாபத்ரீ ஸஹஜாநந்த³ஸ்வாமீவிரசிதா

ஶ்ரேயஸ்ததே³கமகி²லேஷ்வபி⁴காங்க்ஷமாண: ।
ஆதே³ஶமாலிகி²துமாத்³ரு’தபத்ரலேகோ²
நாராயண:ஸ்பு²ரது மே ஹ்ரு’தி³ வர்ணிவேஷ: ॥ 8॥
வ்யஞ்ஜயந்தாஶ்ரிதஸ்நேஹம் முக்³த⁴ஸ்மிதமுகா²ம்பு³ஜ: ।
ஆதே³ஶமாலிக²ந்நஸ்து ஹ்ரு’தி³ மே த⁴ர்மநந்த³ந: ॥ 9॥
ஸ்வாமிநாராயணஸ்யைதத் ஸ்வருபமபரம் ஹரே: ।
ஶிக்ஷாபத்ர்யாத்மநா பூ⁴மௌ சகாஸ்த்வகி²லமங்க³ளம் ॥ 10॥
ஶிக்ஷாபத்ரி ஸமஸ்தஶிஷ்யநிவஹைரப்⁴யர்தி²தேநாத³ராத்³
தே³வேநாகி²லகாரணேந ஸஹஜாநந்தே³ந யாऽऽவிஷ்க்ரு’தா ।
தாம் த்வாம் ஸர்வப²லப்ரதா³ம் ப⁴க³வதோ தே³வஸ்ய தஸ்யாபராம்
மூர்திம் தே³வி விபா⁴வயந்நநுதி³நம் ஸேவே முஹு: ப்ரேமத: ॥ 11॥
ஶிக்ஷாபத்ர்யம்ரு’த ஹிதாய ஜக³தாமாவிஷ்க்ரு’தம் யந்மயா
மத்³ப⁴க்தைரித³மாத³ராத³நுதி³நம் ஸேவ்யம் ஸமஸ்தைரபி ।
இத்யாதி³ஷ்டமநுஸ்மரந் ப⁴க³வத: ப்ரேம்ணாऽந்வஹம் ய: படே²த்
ஶிக்ஷாபத்ரமித³ம் ஸ யாதி பரம தா⁴மாக்ஷரம் ஶாஶ்வதம் ॥ 12॥
॥ அத² ஶிக்ஷாபத்ரீ ॥
வாமே யஸ்ய ஸ்தி²தா ராதா⁴ ஶ்ரீஶ்ச யஸ்யாஸ்தி வக்ஷஸி ।
வ்ரு’ந்தா³வநவிஹாரம் தம் ஶ்ரீக்ரு’ஷ்ணம் ஹ்ரு’தி³ சிந்தயே ॥ 1॥
லிகா²மி ஸஹஜாநந்த³ஸ்வாமீ ஸர்வாந்நிஜாஶ்ரிதாந் ।
நாநாதே³ஶஸ்விதாந் ஶிக்ஷாபத்ரீம் வ்ரு’த்தாலயஸ்தி²த: ॥ 2॥
ப்⁴ராத்ரோ ராமப்ரதாபேச்சா²ராமயோர்த⁴ர்மஜந்மநோ: ।
யாவயோத்⁴யாப்ரஸாதா³க்²யரது⁴வீராபி⁴தௌ⁴ ஸுதௌ ॥ 3॥
முகுந்தா³நந்த³முக்²யாஶ்ச நைஷ்டி²கா ப்³ரஹ்மசாரிண: ।
க்³ரு’ஹஸ்தா²ஶ்ச மயாராமப⁴ட்டாத்³யா யே மதா³ஶ்ரயா: ॥ 4॥
ஸத⁴வா வித⁴வா யோஷா யாஶ்ச மச்சி²ஷ்யதாம் க³தா: ।
முக்தாநந்தா³த³யோ யே ஸ்யு:ஸாத⁴வஶ்சாகி²லா அபி ॥ 5॥
ஸ்வத⁴ர்மரக்ஷிகா மே தை:ஸர்வைர்வாச்யா:ஸதா³ஶிஷ: ।
ஶ்ரீமந்நாராயணஸ்ம்ரு’த்யா ஸஹிதா: ஶாஸ்த்ரஸம்மதா: ॥ 6॥

ஏகாக்³ரேணைவ மநஸா பத்ரீலேக:²ஸஹேதுக: ।
அவதா⁴ர்யோऽயமகி²லை:ஸர்வஜீவஹிதாவஹ: ॥ 7॥
யே பாலயந்தி மநுஜா:ஸச்சா²ஸ்த்ரப்ரதிபாதி³தாந் ।
ஸதா³சாராந் ஸதா³ தேऽத்ர பரத்ர ச மஹாஸுகா:² ॥ 8॥
தாநுऽலங்க்⁴யாऽத்ர வர்தந்தே யே து ஸ்வைரம் குபு³த்³த⁴ய: ।
த இஹாமுத்ர வ மஹல்லப⁴ந்தே கஷ்டமேவ ஹி ॥ 9॥
அதோ ப⁴வத்³பி⁴ர்மச்சி²ஷ்யை:ஸாவதா⁴நதயாऽகி²லை: ।
ப்ரீத்யைதாமநுஸ்ரு’த்யைவ வர்திதவ்யம் நிரந்தரம் ॥ 10॥
கஸ்யாபி ப்ராணிநோ ஹிம்ஸா நைவ கார்யாऽத்ர மாமகை: ।
ஸூக்ஷ்மயூகாமத்குணாதே³ரபி பு³த்³த⁴யா கதா³சந ॥ 11॥
தே³வதாபித்ரு’யாகா³ர்த²மப்யஜாதே³ஶ்ச ஹிம்ஸநம் ।
ந கர்தவ்யமஹிம்ஸைவ த⁴ர்ம: ப்ரோக்தோऽஸ்தி யந்மஹாந் ॥ 12॥
ஸ்த்ரியா த⁴நஸ்ய வா ப்ராப்த்யை ஸாம்ராஜ்யஸ்யாபி வா க்வசித் ।
மநுஷ்யஸ்ய து கஸ்யாபி ஹிம்ஸா கார்யா ந ஸர்வதா² ॥ 13॥
ஆத்மகா⁴தஸ்து தீர்தே²ऽபி ந கர்தவ்யஶ்ச ந குதா² ।
அயோக்³யாசரணாத் க்வாபி ந விஷோத்³ப³ந்த⁴நாதி³நா ॥ 14॥
ந ப⁴க்ஷ்யம் ஸர்வதா² மாம்ஸம் யஜ்ஞஶிஷ்டமபி க்வசித் ।
ந பேயம் ச ஸுராமத்³யமபி தே³வநிவேதி³தம் ॥ 15॥
அகார்யாசரணே க்வாபி ஜாதே ஸ்வஸ்ய பரஸ்ய வா ।
அங்க³ச்சே²தோ³ ந கர்தவ்ய: ஶஸ்த்ராத்³யைஶ்ச க்ருதா⁴ऽபி வா ॥ 16॥
ஸ்தேநகர்ம ந கர்தவ்யம் த⁴ர்மார்த²மபி கேநசித் ।
ஸஸ்வாமிகாஷ்ட²புஷ்பாதி³ ந க்³ராஹ்யம் தத³நாஜ்ஞயா ॥ 17॥
வ்யபி⁴சாரோ ந கர்தவ்ய: பும்பி: ⁴ ஸ்த்ரிபி⁴ஶ்ச மா ஶ்ரிதை: ।
த்³யூதாதி³ வ்யஸந த்யாஜ்யம் நாத்³யம் ப⁴ங்கா³தி³மாத³கம் ॥ 18॥
அக்³ராஹ்யாந்நேந பக்வம் யத³ந்நம் தது³த³கம் ச ந ।
ஜக³ந்நாத²புரம் ஹித்வா க்³ராஹ்யம் க்ரு’ஷ்ணப்ரஸாத்³யபி ॥ 19॥
மித்²யாபவாத:³ கஸ்மிம்ஶ்சித³பி ஸ்வார்த²ஸ்ய ஸித்³த⁴யே ।
நாரோப்யோ நாபஶவ்யாஶ்ச பா⁴ஷணீயா: கதா³சந ॥ 20॥

தே³வதாதீர்த²விப்ராணாம் ஸாத்⁴வீநாம் ச ஸதாமபி ।
வேதா³நாம் ந ச கர்தவ்யா நிந்தா³ ஶ்ரவ்யா ந ச க்வசித் ॥ 21॥
தே³வதாயை ப⁴வேத்³யஸ்யை ஸுராமாம்ஸநிவேத³நம் ।
யத்புரோऽஜாதி³ஹிம்ஸா ச ந ப⁴க்ஷ்யம் தந்நிவேதி³தம் ॥ 22॥
த்³ரு’ஷ்ட்வா ஶிவாலயாதீ³நி தே³வாகா³ராணி வர்த்மநி ।
ப்ரணம்ய தாநி தத்³தே³வத³ர்ஶநம் கார்யமாத³ராத் ॥ 23॥
ஸ்வவர்ணாஶ்ரமத⁴ர்மோ ய:ஸ ஹாதவ்யோ ந கேநசித் ।
பரத⁴ர்மோ ந சாசர்யோ ந ச பாக²ண்ட³கல்பித: ॥ 24॥
க்ரு’ஷ்ணப⁴க்தே:ஸ்வத⁴ர்மாத்³தா⁴ பதநம் யஸ்ய வாக்யத: ।
ஸ்யாத்தந்முகா²ந்ந வை ஶ்ரவ்யா: கதா²வார்தாஶ்ச வா ப்ரபோ: ⁴ ॥ 25॥
ஸ்வபரத்³ரோஹஜநநம் ஸத்யம் பா⁴ஷ்யம் ந கர்ஹிசித் ।
க்ரு’தக்⁴நஸங்க³ஸ்த்யக்தவ்யோ லுப்³தா⁴ க்³ராஹ்யா ந கஸ்யசித் ॥ 26॥
சோரபாபிவ்யஸநிநாம் ஸங்க:³ பாக²ண்டி³நாம் ததா² ।
காமிநாம் ச ந கர்தவ்யோ ஜநவஞ்சநகர்மணாம் ॥ 27॥
ப⁴க்திம் வா ஜ்ஞாநமாலம்ப்³ய ஸ்த்ரீத்³ரவ்யரஸலோலுபா:⁴ ।
பாபே ப்ரவர்தமாநா:ஸ்யு: கார்யஸ்தேஷாம் ந ஸங்க³ம: ॥ 28॥
க்ரு’ஷ்ணக்ரு’ஷ்ணாவதாராணாம் க²ண்ட³நம் யத்ர யுக்திபி: ⁴ ।
க்ரு’தம் ஸ்யாத்தாநி ஶாஸ்ராணி ந மாந்யாநி கதா³சந ॥ 29॥
அகா³லிதம் ந பாதவ்யம் பாநீயம் ச பயஸ்ததா² ।
ஸ்நாநாதி³நைவ கர்தவ்யம் ஸூக்ஷ்மஜந்த்துமயாம்ப⁴ஸா ॥ 30॥
யதௌ³ஷத⁴ம் ச ஸுரயா ஸம்ப்ரு’க்தம் பலலேந வா ।
அஜ்ஞாதவ்ரு’த்தவைத்³யேந த³த்தம் சாத்³யம் ந தத் க்வசித் ॥ 31॥
ஸ்தா²நேஷு லோகஶாஸ்த்ராப்⁴யாம் நிஷித்³தே⁴ஷு கதா³சந ।
மலமூத்ரோத்ஸர்ஜநம் ச ந கார்யம் ஷ்டீ²வநம் ததா² ॥ 32॥
அத்³வாரேண ந நிர்க³ம்ய ப்ரவேஷ்டவ்யம் ந தேந ச ।
ஸ்தா²நே ஸஸ்வாமிகே வாஸ: கார்யோऽப்ரு’ஷ்ட்ரவா ந தத்பதிம் ॥ 33॥
ஜ்ஞாநவார்தாஶ்ருதிர்நார்யா முகா²த் கார்யா ந பூருஷை: ।

ந விவாத:³ஸ்த்ரியா கார்யோ ந ராஜ்ஞா ந ச தஜ்ஜநை: ॥ 34॥
அபமாநோ ந கர்தவ்யோ கு³ரூணாம் ச வரீயஸாம் ।
லோகே ப்ரதிஷ்டி²தாநாம் ச விது³ஷாம் ஶஸ்த்ரதா⁴ரிணாம் ॥ 35॥
கார்யம் ந ஸஹஸா கிஞ்சித் கார்யோ த⁴ர்மஸ்து ஸத்வரம் ।
பாட²நீயாऽதீ⁴தவித்³யா கார்ய:ஸங்கோ³ऽந்வஹம் ஸதாம் ॥ 36॥
கு³ருதே³வந்ரு’பேக்ஷார்த²ம் ந க³ம்யம் ரிக்தபாணிபி: ⁴ ।
விஶ்வாஸதா⁴தோ நோ கார்ய:ஸ்வஶ்லாகா⁴ ஸ்வமுகே²ந ச ॥ 37॥
யஸ்மிந் பரிஹிதேऽபி ஸ்யுர்த்³ரு’யாந்யங்கா³நி சாத்மந: ।
தத்³தூ³ஷ்யம் வஸநம் நைவ பரிதா⁴ர்யம் மதா³ஶ்ரிதை: ॥ 38॥
த⁴ர்மேண ரஹிதா க்ரு’ஷ்ணப⁴க்தி: கார்யா ந ஸர்வதா² ।
அஜ்ஞநிந்தா³ப⁴யாநைவ த்யாஜ்யம் ஶ்ரீக்ரு’ஷ்ணஸேவநம் ॥ 39॥
உத்ஸவாஹேஷு நித்யம் ச க்ரு’ஷ்ணமந்தி³ரமாக³தை: ।
பும்பி: ⁴ ஸ்ப்ரு’ஶ்யா ந வநிதாஸ்தத்ர தாபி⁴ஶ்ச பூருஷா: ॥ 40॥
க்ரு’ஷ்ணதீ³க்ஷாம் கு³ரோ: ப்ராப்தைஸ்துளஸீமாலிகே க³லே ।
தா⁴ர்யே நித்யம் சோர்த்⁴வபுண்ட்³ரம் லலாடாதௌ³ த்³விஜாதிபி: ⁴ ॥ 41॥
தத்து கோ³பீசந்த³நேந சந்த³நேநாத²வா ஹரே: ।
கார்ய பூஜாவஶிஷ்டேந கே ஸராதி³யுதேந ச ॥ 42॥
தந்மத்⁴ய ஏவ கர்தவ்ய: புண்ட்³ரத்³ரவ்யேண சந்த்³ரக: ।
குங்குமேநாத²வா வ்ரு’த்தோ ராதா⁴லக்ஷ்மீப்ரஸாதி³நா ॥ 43॥
ஸச்சூ²த்³ரா: க்ரு’ஷ்ணப⁴க்தா யே தைஸ்து மாலோர்த்⁴வபுண்ட்³ரகே ।
த்³விஜாதிவத்³தா⁴ரணீயே நிஜத⁴ர்மேஷு ஸம்ஸ்தி²தை: ॥ 44॥
ப⁴க்தைஸ்ததி³தரைர்மாலே சந்த³நாதீ³ந்யநோத்³ப⁴வே ।
கா⁴ர்யே கண்டே²லலாடேऽத² கார்ய: கேவலசந்த்³ரக: ॥ 45॥
த்ரிபுண்ட்³ரருத்³ராக்ஷத்⁴ரு’திர்யேஷாம் ஸ்யாத் ஸ்வகுலாக³தா ।
தைஸ்து விப்ராதி³பி:⁴ க்யாபி ந த்யாஜ்யா ஸா மதா³ஶ்ரிதை: ॥ 46॥
ஐகால்யமேவ விஜ்ஞேய நாராயணமஹேஶயோ: ।
உப⁴யோர்ப்³ரஹ்மரூபேண வேதே³ஷு ப்ரதிபாத³நாத் ॥ 47॥

ஶாஸ்த்ரோக்த ஆபத்³த⁴ர்மோ ய:ஸ த்வல்பாபதி³ கர்ஹிசித் ।
மதா³ஶ்ரிதைர்முக்²யதயா க்³ரஹீதவ்யோ ந மாநவை: ॥ 48॥
ப்ரத்யஹம் து ப்ரபோ³த்³த⁴வ்யம் பூர்வமேவோத³யாத்³ரவே ।
விதா⁴ய க்ரு’ஷ்ணஸ்மரணம் கார்ய: ஶௌசவிதி⁴ஸ்தத: ॥ 49॥
உபவிஶ்யைவ சைகத்ர கர்தவ்யம் த³ந்ததா⁴வநம் ।
ஸ்நாத்வா ஶுச்யம்பு³நா தௌ⁴தே பரிதா⁴ர்யே ச வாஸஸீ ॥ 50॥
உபவிஶ்ய தத: ஶுத்³த⁴ ஆஸநே ஶுசிபூ⁴தலே ।
அஸங்கீர்ணம் உபஸ்ப்ரு’ஶ்யம் ப்ராங்முக²ம் வோத்தராமுக²ம் ॥ 51॥
கர்தவ்யமூர்த்⁴வபுண்ட்³ரம் ச பும்பி⁴ரேவ ஸசந்த்³ரகம் ।
கார்ய:ஸக⁴வநாரீபி⁴ர்பா⁴லே குங்குமசந்த்³ரக: ॥ 52॥
புண்ட்³ரம் வா சந்த்³ரகோ பா⁴லே ந கார்யோ ம்ரு’தநாத²யா ।
மநஸா பூஜநம் கார்யம் தத: க்ரு’ஷ்ணஸ்ய சாகி²லை: ॥ 53॥
ப்ரணம்ய ராதா⁴க்ரு’ஷ்ணஸ்ய லேக்²யார்சாம் தத ஆத³ராத் ।
ஶக்த்யா ஜபித்வா தந்மந்த்ரம் கர்தவ்யம் வ்யாவஹாரிகம் ॥ 54॥
யே த்வம்ப³ரிஷவத்³ப⁴க்தா:ஸ்யுரிஹாத்மநிவேதி³ந: ।
தைஶ்ச மாநஸபூஜாந்தம் கார்யமுக்தக்ரமேண வை ॥ 55॥
ஶைலீ வா தா⁴துஜா மூர்தி: ஶாலக்³ராமோऽர்ச்ய ஏவ தை: ।
த்³ரவ்யைர்யதா²ப்தை: க்ரு’ஷ்ணஸ்ய ஜப்யோऽதா²ஷ்டாக்ஷரோ மநு: ॥ 56॥
ஸ்தோத்ராதே³ரத² க்ரு’ஷ்ணஸ்ய பாட:² காய:ஸ்வஶக்தித: ।
ததா²ऽநதி⁴தகீ³ர்வாணை: கார்யம் தந்நாமகீர்தநம் ॥ 57॥
ஹரேர்விதா⁴ய நைவேத்³யம் போ⁴ஜ்யம் ப்ராஸாதி³க தத: ।
க்ரு’ஷ்ணஸேவாபரை: ப்ரீத்யா ப⁴விதவ்யம் ச தை:ஸதா³ ॥ 58॥
ப்ரோக்தாஸ்தே நிர்கு³ணா ப⁴க்தா நிர்கு³ணஸ்ய ஹரேர்யத: ।
ஸம்ப³ந்தா⁴தத்கியா:ஸர்வா ப⁴வந்த்யேவ ஹி நிர்கு³ணா: ॥ 59॥
ப⁴க்தைரேதைஸ்து க்ரு’ஷ்ணாயாநர்பிதம் வார்யபி க்வசித் ।
ந பேயம் நைவ ப⁴க்ஷ்யம் ச பத்ரகந்த³ப²லாத்³யபி ॥ 60॥
ஸர்வைரஶக்தௌ வார்த⁴க்யாத்³ க³ரீயஸ்யாபதா³ऽத²வா ।
ப⁴க்தாய க்ரு’ஷ்ணமந்யஸ்மை த³த்த்வா வ்ரு’த்யம் யதா²ப³லம் ॥ 61॥

ஆசார்யேணைவ த³த்தம் யத்³ யச்ச தேந ப்ரதிஷ்டி²தம் ।
க்ரு’ஷ்ணஸ்வரூபம் தத் ஸேவ்யம் வந்த்³யமேவேதரத்து யத் ॥ 62॥
ப⁴க³வந்மந்தி³ரம் ஸர்வை:ஸாயம் க³ந்தவ்யமந்வஹம் ।
நாமஸங்கீர்தநம் கார்யம் தத்ரோச்சை ராதி⁴காபதே: ॥ 63॥
கார்யாஸ்தஸ்ய கதா²வார்தா: ஶ்ரவ்யாஶ்ச பரமாத³ராத் ।
வாதி³த்ரஸஹிதம் கார்யம் க்ரு’ஷ்ணகீர்தநமுத்ஸவே ॥ 64॥
ப்ரத்யஹம் கார்யமித்த²ம் ஹி ஸர்வைரபி மதா³ஶ்ரிதை: ।
ஸம்ஸ்க்ரு’தப்ராக்ரு’தக்³ரந்தா²ப்⁴யாஸஶ்சாபி யதா²மதி ॥ 65॥
யாத்³ரு’ஶைர்யோ கு³ணைர்யுக்தஸ்தாத்³ரு’ஶே ஸ து கர்மணி ।
யோஜநீயோ விசார்யைவ நாந்யதா² து கதா³சந ॥ 66॥
அந்நவஸ்த்ராதி³பி: ⁴ ஸர்வே ஸ்வகீயா: பரிசாரகா: ।
ஸம்பா⁴வநீயா:ஸததம் யதா²யோக்³யம் யதா²த⁴நம் ॥ 67॥
யாத்³ரு’க்³கு³ணோ ய: புருஷஸ்தாத்³ரு’ஶா வசநேந ஸ: ।
தே³ஶகாலாநுஸாரேண பா⁴ஷணீயோ ந சாந்யதா² ॥ 68॥
கு³ருபூ⁴பாலவர்ஷிஷ்ட²த்யாகி³வித்³வத்தபஸ்விநாம் ।
அப்⁴யுத்தா²நாதி³நா கார்ய:ஸந்மாநோ விநயாந்விதை: ॥ 69॥
நோரௌ க்ரு’த்வா பாத³மேகம் கு³ருதே³வந்ரு’பாந்திகே ।
உபவேஶ்யம் ஸபா⁴யாம் ச ஜாநூ ப³த்³த⁴வா ந வாஸஸா ॥ 70॥
விவாதோ³ நவ கர்தவ்ய:ஸ்வாசார்யேண ஸஹ க்வசித் ।
பூஜ்யோऽந்நத⁴நவஸ்த்ராத்³யைர்யதா²ஶக்தி ஸ சாகி²லை: ॥ 71॥
தமாயாந்தம் நிஶம்யாஶு ப்ரத்யுத்³க³ந்தவ்யமாத³ராத் ।
தஸ்மிந் யாத்யநுக³ம்யம் ச க்³ராமாந்தாவதி⁴ மச்ச்²ரிதை: ॥ 72॥
அபி பூ⁴ரிப²லம் கர்ம த⁴ர்மாபேதம் ப⁴வேத்³யதி³ ।
ஆசர்யம் தர்ஹி தந்நைவ த⁴ர்ம:ஸர்வார்த²தோ³ऽஸ்தி ஹி ॥ 73॥
ப்ரு’ர்வைர்மஹத்³பி⁴ரபி யவத⁴ர்மாசரணம் க்வசித் ।
க்ரு’தம் ஸ்யாத்தத்து ந க்³ராஹ்யம் க்³ராஹ்யோ த⁴ர்மஸ்து தத்க்ரு’த: ॥ 74॥
கு³ஹ்யவார்தா து கஸ்யாபி ப்ரகாஶ்யா நைவ குத்ரசித் ।

ஸமத்³ரு’ஷ்ட்யா ந கார்யஶ்ச யதா²ர்ஹார்சாவ்யதிக்ரம: ॥ 75॥
விஶேஷநியமோ தா⁴ர்யஶ்சாதுர்மாஸ்யேऽகி²லைரபி ।
ஏகஸ்மிந் ஶ்ராவணே மாஸி ஸ த்வஶக்தைஸ்து மாநவை: ॥ 76॥
விஷ்ணோ: கதா²யா: ஶ்ரவணம் வாசநம் கு³ணகீர்தநம் ।
மஹாபூஜா மந்த்ரஜப:ஸ்தோத்ரபாட:² ப்ரத³க்ஷிணா: ॥ 77॥
ஸாஷ்டாங்க³ப்ரணதிஶ்சேதி நியமா உத்தமா மதா: ।
ஏதேஷ்வேகதமோ ப⁴க்த்யா கா⁴ரணீயோ விஶேஷத: ॥ 78॥
ஏகாத³ஶீநாம் ஸர்வாஸாம் கர்தவ்யம் வ்ரதமாத³ராத் ।
க்ரு’ஷ்ணஜந்மதி³நாநாம் ச ஶிவராத்ரேஶ்ச ஸோத்ஸவம் ॥ 79॥
உபவாஸதி³நே த்யாஜ்யா தி³வாநித்³ரா ப்ரயத்நத: ।
உபவாஸஸ்தயா நஶ்யேந்மைது²நேநைவ யந்ந்ரு’ணாம் ॥ 80॥
ஸர்வவைஷ்ணவராஜஶ்ரீவல்லபா⁴சார்யநந்த³ந: ।
ஶ்ரீவிட்²ட²லேஶ: க்ரு’தவாந் யம் வ்ரதோத்ஸவநிர்ணயம் ॥ 81॥
கார்யாஸ்தமநுஸ்ரு’த்யைவ ஸர்வ ஏவ வ்ரதோத்ஸவா: ।
ஸேவாரீதிஶ்ச க்ரு’ஷ்ணஸ்ய க்³ராஹ்யா தது³தி³தைவ ஹி ॥ 82॥
கர்தவ்யா த்³வாரிகாமுக்²யதீர்த²யாத்ரா யதா²விதி⁴ ।
ஸர்வைரபி யதா²ஶக்தி பா⁴வ்யம் தீ³நேஷு வத்ஸலை: ॥ 83॥
விஷ்ணு: ஶிவோ க³ணபதி: பார்வதீ ச தி³வாகர: ।
ஏதா: பூஜ்யதயா மாந்யா தே³வதா: பஞ்ச மாமகை: ॥ 84॥
பூ⁴தாத்³யுபத்³ரவே க்வாபி வர்ம நாராயணாத்மகம் ।
ஜப்யம் ச ஹநுமந்மத்ரோ ஜப்யோ ந க்ஷுத்³ரதே³வத: ॥ 85॥
ரவேரிந்தோ³ஶ்சோபராகே³ ஜாயமாநேऽபரா: க்ரியா: ।
ஹித்வாஶு ஶுசிபி:⁴ ஸர்வை: கார்ய: க்ரு’ஷ்ணமநோர்ஜப: ॥ 86॥
ஜாதாயாமத² தந்முக்தௌ க்ரு’த்வா ஸ்நாநம் ஸசேலகம் ।
தே³யம் தா³ந க்³ரு’ஹிஜநை: ஶக்த்யாऽந்யைஸ்த்வர்ச்ய ஈஶ்வர: ॥ 87॥
ஜந்மாஶௌசம் ம்ரு’தாஶௌசம் ஸ்வஸம்ப³ந்தா⁴நுஸாரத: ।
பாலநீயம் யதா²ஶாஸ்த்ரம் சாதுர்வர்ண்யஜநைர்மம ॥ 88॥

பா⁴வ்யம் ஶமத³மக்ஷாந்திஸந்தோஷாதி³கா³கா³ந்விதை: ।
ப்³ராஹ்மணை: ஶௌர்யதை⁴ர்யாதி³கு³ணோபேதைஶ்ச பா³ஹுஜை: ॥ 89॥
வைஶ்யைஶ்ச க்ரு’ஷிவாணிஜ்யகுஸீத³முக²வ்ரு’த்திபி: ⁴ ।
ப⁴விதவ்யம் ததா² ஶூத்³ரைர்த்³விஜஸேவாதி³வ்ரு’த்திபி: ⁴ ॥ 90॥
ஸம்ஸ்காராஶ்சாஹ்நிகம் ஶ்ராத்³த⁴ம் யதா²காலம் யதா²த⁴நம் ।
ஸ்வஸ்வக்³ரு’ஹ்யாநுஸாரேண கர்தவ்யம் ச த்³விஜந்மபி: ⁴ ॥ 91॥
அஜ்ஞாநாஜ்ஜ்ஞாநதோ வாऽபி கு³ரு வா லகு⁴ பாதகம் ।
க்வாபி ஸ்யாத்தர்ஹி தத்ப்ராயஶ்சித்தம் கார்யம் ஸ்வஶக்தித: ॥ 92॥
வேதா³ஶ்ச வ்யாஸஸூத்ராணி ஶ்ரீமத்³பா⁴க³வதாபி⁴த⁴ம் ।
புராணம் பா⁴ரதே து ஶ்ரீவிஷ்ணோர்நாமஸஹஸ்ரகம் ॥ 93॥
ததா²ஶ்ரீப⁴க³வத்³கீ³தா நீதிஶ்ச விகுதரோதி³தா ।
ஶ்ரீவாஸுதே³வமாஹாம்ய ஸ்காந்த³வைஷ்ணவக²ண்ட³க³ம் ॥ 94॥
த⁴ர்மஶாஸ்த்ராந்தர்க³தா ச யாஜ்ஞவல்க்யரு’ஷே:ஸ்ம்ரு’தி: ।
ஏதாந்யஷ்ட மமேஷ்டாநி ஸச்சா²ஸ்ராணி ப⁴வந்தி ஹி ॥ 95॥
ஸ்வஹிதேச்சு²பி⁴ரேதாநி மச்சி²ஷ்யை:ஸகலைரபி ।
ஶ்ரோதவ்யாந்யத² பாட்²யாநி கத²நீயாநி ச த்³விஜை: ॥ 96॥
தத்ராசாரவ்யவஹ்ரு’திநிஷ்க்ரு’தாநாம் ச நிர்ணயே ।
க்³ராஹ்யா மிதாக்ஷரோபேதா யாஜ்ஞவல்க்யஸ்ய து ஸ்ம்ரு’தி: ॥ 97॥
ஶ்ரீமத்³பா⁴க³வதஸ்யைஷு ஸ்கந்தௌ⁴ த³ஶமபத்³யமோ ।
ஸர்வாதி⁴கதயா ஜ்ஞேயௌ க்ரு’ஷ்ணமாஹாத்ம்யபு³த்³த⁴யே ॥ 98॥
த³ஶம: பஞ்சம:ஸ்கந்தோ⁴ யாஜ்ஞவல்க்யஸ்ய ச ஸ்ம்ரு’தி: ।
ப⁴க்திஶாஸ்த்ரம் யோக³ஶாஸ்த்ரம் க⁴ர்மஶாஸ்த்ரம் க்ரமேண மே ॥ 99॥
ஶாரீரகாணாம் ப⁴க³வத்³கீ³தாயாஶ்சாவக³ம்யதாம் ।
ராமாநுஜாசார்யக்ரு’த பா⁴ஷ்யமாத்⁴வாத்மிகம் மம ॥ 100॥
ஏதேஷு யாநி வாக்யாநி ஶ்ரீக்ரு’ஷ்ணஸ்ய வ்ரு’ஷஸ்ய ச ।
அத்யுத்கர்ஷபராணி ஸ்யுஸ்ததா² ப⁴க்திவிராக³யோ: ॥ 101॥
மந்தவ்யாநி ப்ரமாணாநி தாந்யேவேதரவாக்யத: ।
த⁴ர்மேண ஸஹிதா க்ரு’ஷ்ணப⁴க்தி:கார்யேதி தத்³ரஹ: ॥ 102॥

த⁴ர்மோ ஜ்ஞேய:ஸதா³சார: ஶ்ருதிஸ்ம்ரு’த்யுபபாதி³த: ।
மாஹாத்ம்யஜ்ஞாநயுக்³பூ⁴ரிஸ்தேஹோ ப⁴க்திஶ்ச மாத⁴வே ॥ 103॥
வைராக்³யம் ஜ்ஞேயமப்ரீதி:ஶ்ரீக்ரு’ஷ்ணேதரவஸ்துஷு ।
ஜ்ஞாநம் ச ஜீவமாயேஶரூபாணாம் ஸுஷ்டு² வேத³நம் ॥ 104॥
ஹ்ரு’த்ஸ்தோ²ऽநுஸூக்ஷ்மஶ்சித்³ரூபோ ஜ்ஞாதா வ்யாப்யாகி²லாம் தநும் ।
ஜ்ஞாநஶக்த்யா ஸ்தி²தோ ஜீவோ ஜ்ஞேயோऽத்³சே²த்³யாதி³லக்ஷண: ॥ 105॥
த்ரிகு³ணாத்மா தம: க்ரு’ஷ்ணஶக்திர்தே³ஹஸ்ததீ³யயோ: ।
ஜீவஸ்ய சாஹம் மமதாஹேதுர்மாயாவக³ம்யதாம் ॥ 106॥
ஹ்ரு’த³யே ஜீவவஜ்ஜீவே யோऽந்தர்யாமிதயா ஸ்தி²த: ।
ஜ்ஞேய:ஸ்வதந்த்ர ஈஶோऽஸௌ ஸர்வகர்மப²லப்ரத:³ ॥ 107॥
ஸ ஶ்ரீக்ரு’ஷ்ண: பரம்ப்³ரஹ்ம ப⁴க³வாந் புருஷோத்தம: ।
உபாஸ்ய இஷ்டதே³வோ ந:ஸர்வாவிர்பா⁴வகாரணம் ॥ 108॥
ஸ ராத⁴யா யுதோ ஜ்ஞேயோ ராதா⁴க்ரு’ஷ்ண ऽத ப்ரஷு: ।
ருக்மிண்யா ரமயோபேதோ லக்ஷ்யீநாராயண:ஸஹி ॥ 109॥
ஜ்ஞேயோऽர்ஜுநேந யுக்தோऽஸௌ நரநாராயணாபி⁴த: ⁴ ।
ப³லப⁴த்³ராதி³யோகே³ந தத்தந்தாமோச்யதே ஸ ச ॥ 110॥
ஏதே ராதா⁴த³யோ ப⁴க்தாஸ்தஸ்ய ஸ்யு: பார்ஶ்வத: க்வசித் ।
க்யசித்தத³ங்கே³ऽதிஸ்நேஹாத் ஸ து ஜ்ஞேயஸ்ததை³கல: ॥ 111॥
அதஶ்சாஸ்ய ஸ்வரூபேஷு பே⁴தோ³ ஜ்ஞேயோ ந ஸர்வதா² ।
சதுராதி³பு⁴ஜத்வம் து த்³விபா³ஹோஸ்தஸ்ய சைச்சி²கம் ॥ 112॥
தஸ்யைவ ஸர்வதா² ப⁴க்தி: கர்தவ்யா மநுஜைர்பு⁴வி ।
நி:ஶ்ரேயஸகரம் கிஞ்ச்ஜித்ததோऽந்யந்நேதி த்³ரு’ஶ்யதாம் ॥ 113॥
கு³ணிநாம் கு³ணவத்தாயா ஜ்ஞேயம் ஹ்யேதத் பரம் ப²லம் ।
க்ரு’ஷ்ணே ப⁴க்திஶ்ச ஸத்ஸங்கோ³ऽந்யதா² யாந்தி விதோ³ऽப்யத:⁴ ॥ 114॥
க்ரு’ஷ்ணஸ்தத³வதாராஶ்ச த்⁴யேயாஸ்தத்த்ப்ரதிமாऽபி ச ।
ந து ஜீவா ந்ரு’தே³வாத்³யா ப⁴க்தா ப்³ரஹ்மாவிதோ³ऽபி ச ॥ 115॥
நிஜாத்மாநம் ப்³ரஹ்மரூபம் தே³ஹத்ரயவிலக்ஷணம் ।

விபா⁴வ்ய தேந கர்தவ்யா ப⁴க்தி: க்ரு’ஷ்ணஸ்ய ஸர்வதா³ ॥ 116॥
ஶ்ரவ்ய:ஶ்ரீமத்³பா⁴க³வதத³ஶமஸ்கந்த⁴ ஆத³ராத் ।
ப்ரத்யஹம் வா ஸக்ரு’த்³ப³ர்ஷே வர்ஷே வாச்யோऽத² பண்டி³தை: ॥ 117॥
காரணீயா புரஶ்சர்யா புண்யஸ்தா²நேऽஸ்ய ஶக்தித: ।
விஸ்துநாமஸஹஸ்ராதே³ஶ்சாபி கார்யேப்ஸிதப்ரதா³ ॥ 118॥
தை³வ்யாமாபதி³ கஷ்டாயாம் மாநுஷ்யாம் வாக³வாதி³ஷு ।
யதா²ஸ்வபரரக்ஷா ஸ்யாத்ததா² வ்ரு’த்யம் ந சாந்யதா² ॥ 119॥
தே³ஶகாலவயோவித்தஜாதிஶக்த்யநுஸாரத: ।
ஆசாரோ வ்யவஹாரஶ்ச நிஷ்க்ரு’தம் சாரதா⁴ர்யதாம் ॥ 120॥
மதம் விஶிஷ்டாத்³வைதம் மே கோ³லோகோ தா⁴ம சேப்ஸிதம் ।
தத்ர ப்³ரஹ்மாத்மநா க்ரு’ஷ்ணஸேவா முக்திஶ்ச க³ம்யதாம் ॥ 121॥
ஏதே ஸாதா⁴ரணா த⁴ர்மா:ஸ்த்ரீணாம் புஸாம் ச ஸர்வத: ।
மதா³ஶ்ரிதாநாம் கதி²தா விஶேஷாநத² கீர்தயே ॥ 122॥
மஜ்ஜேஷ்டா²வரப்⁴ராத்ரு’ஸுதாப்⁴யாம் து கதா³சந ।
ஸ்வாஸந்நஸம்ப³ந்த⁴ஹீநா நோபதே³ஶ்யா ஹி யோஷித: ॥ 123॥
ந ஸ்ப்ரஷ்டவ்யாஶ்ச தா: க்வாபி பா⁴ஷணீயாஶ்ச தா நஹி ।
க்ரௌர்யம் கார்ய ந கஸ்மிம்ஶ்சிந்யாஸோ ரக்ஷ்யோ ந கஸ்யசித் ॥ 124॥
ப்ரதிபூ⁴த்வம் ந கஸ்யாபி கார்ய ச வ்யாவஹாரிகம் ।
பி⁴க்ஷயாऽऽபத³திக்ரம்யா ந து கார்யம்ரு’ணம் க்வசித் ॥ 125॥
ஸ்வஶிஷ்யார்பிததா⁴ந்யஸ்ய கர்தவ்யோ விக்ரயோ ந ச ।
ஜீர்ணம் த³த்வா நவீநம் து க்³ராஹ்யம் தந்நைவ விக்ரய: ॥ 126॥
பா⁴த்³ரஶுக்லசதுர்த்²யாம் ச கார்யம் விக்⁴நேஶபூஜநம் ।
ஈஷக்ரு’ஷ்ணசதுர்த³ஶ்யாம் கார்யாऽர்சா ச ஹநூமத: ॥ 127॥
மதா³ஶ்ரிதாநாம் ஸர்வேஷாம் த⁴ர்மரக்ஷணஹேதவே ।
கு³ருத்வே ஸ்தா²பிதாப்⁴யாம் ச தாப்⁴யாம் தீ³க்ஷ்யா முமுக்ஷவ: ॥ 128॥
யதா²தி⁴காரம் ஸம்ஸ்தா²ப்யா:ஸ்வே ஸ்வே த⁴ர்மே நிஜாஶ்ரிதா: ।
மாந்யா:ஸந்தஶ்ச கர்தவ்ய:ஸச்சா²ஸ்த்ராப்⁴யாஸ ஆத³ராத் ॥ 129॥

மயா ப்ரதிஷ்டா²பிதாநாம் மந்தி³ரேஷு மஹத்ஸு ச ।
லக்ஷ்மீநாராயணாதீ³நாம் ஸேவா கார்யா யதா²விதி⁴ ॥ 130॥
ப⁴க³வந்மந்தி³ரம் ப்ராப்தோ யோऽந்நார்தீ² கோऽபி மாநவ: ।
ஆத³ராத் ஸ து ஸம்பா⁴வ்யோ தா³நேநாந்நஸ்ய ஶக்தித: ॥ 131॥
ஸம்ஸ்தா²ப்ய விப்ரம் வித்³வாம்ஸம் பாட²ஶாலாம் விதா⁴ப்ய ச ।
ப்ரவர்தநீயா ஸத்³வித்³யா பு⁴வி யத்ஸுக்ரு’தம் மஹத் ॥ 132॥
அதை²தயோஸ்து பா⁴ர்யாப்⁴யாமாஜ்ஞயா பத்யுராத்மந: ।
க்ரு’ஷ்ணமந்த்ரோபதே³ஶஶ்ச கர்தவ்ய:ஸ்த்ரீப்⁴ய ஏவ ஹி ॥ 133॥
ஸ்வாஸந்நஸம்ப³ந்த⁴ஹீநா நராஸ்தாப்⁴யாம் து கர்ஹிசித் ।
ந ஸ்ப்ரஷ்டவ்யா ந பா⁴ஷ்யாஶ்ச தேப்⁴யோ பஶ்ய முக² ந ச ॥ 134॥
க்³ரு’ஹாக்²யாஶ்ரமிணோ யே ஸ்யு: புருஷா மது³பாஶ்ரிதா: ।
ஸ்வாஸந்நஸம்ப³ந்த⁴ஹீநா ந ஸ்ப்ரு’ஶ்யா வித⁴வாஶ்ச தை: ॥ 135॥
மாத்ரா ஸ்வஸ்ரா து³ஹித்ரா வா விஜநே து வய:ஸ்த²யா ।
அநாபதி³ ந தை:ஸ்தே²யம் கார்யம் தா³நம் ந யோஷித: ॥ 136॥
ப்ரஸங்கோ³ வ்யவஹாரேண யஸ்யா: கேநாபி பூ⁴பதே: ।
ப⁴வேத்தஸ்யா:ஸ்த்ரியா: கார்ய: ப்ரஸங்கோ³நைவ ஸர்வதா² ॥ 137॥
அந்நாத்³யை: ஶக்திதோऽப்⁴யசர்யோ ஹ்யதிதி²ஸ்தைர்க்³ரு’ஹாக³த: ।
தை³வம் பித்ர்யம் யதா²ஶக்தி கர்தவ்ய ச யதோ²சிதம் ॥ 138॥
யாவஜ்ஜீவம் ச ஶுஶ்ரூஷா கார்யா மாது: பிதுர்கு³ரோ: ।
ரோகா³ர்தஸ்ய மநுஷ்யஸ்ய யதா²ஶக்தி ச மாமகை: ॥ 139॥
யதா²ஶக்த்யுத்³யம: கார்யோ நிஜவர்ணாஶ்ரமோசித: ।
முஷ்கச்சே²தோ³ ந கர்தவ்யோ வ்ரு’ஷஸ்ய க்ரு’ஷிவ்ரு’த்திபி:⁴ ॥ 140॥
யதா²ஶக்தி யதா²காலம் ஸங்க்³ரஹோऽந்நத⁴நஸ்ய தை: ।
யாவத்³வயயம் ச கர்தவ்ய: பஶுமத்³பி⁴ஸ்த்ரு’ணஸ்ய ச ॥ 141॥
க³வாதீ³நாம் பஶூநாம் ச த்ரு’ணதோயாதி³பி⁴ர்யதி³ ।
ஸம்பா⁴வநம் ப⁴வேத் ஸ்வேந ரக்ஷ்யாஸ்தே தர்ஹி நாந்யதா² ॥ 142॥
ஸஸாக்ஷ்யமந்தரா லேக²ம் புத்ரமித்ராதி³நாபி ச ।
பூ⁴வித்ததா³நாதா³நாப்⁴யாம் வ்யவஹார்யம் ந கர்ஹிசித் ॥ 143॥

கார்யே வைவாஹிகம் ஸ்வஸ்யாந்யஸ்ய வார்ணத⁴நஸ்ய து ।
பா⁴ஷாப³ந்தோ⁴ ந கர்தவ்ய:ஸஸாஸ்த²ம் லேக²மந்தரா ॥ 144॥
ஆயத்³ரவ்யாநுஸாரேண வ்யய: கார்யோ ஹி ஸர்வதா³ ।
அந்யதா² து மஹத்³து:³க²ம் ப⁴வேதி³த்யவதா⁴ர்யதாம் ॥ 145॥
த்³ரவ்யஸ்யாயோ ப⁴வேத்³யாவாந் வ்யயோ வா வ்யாவஹாரிகே ।
தௌ ஸம்ஸ்ம்ரு’த்ய ஸ்வயம் லேக்²யௌ ஸ்வக்ஷரை: ப்ரதிவாஸரம் ॥ 146॥
நிஜவ்ரு’த்யுத்³யமப்ராப்தத⁴நதா⁴ந்யாதி³தஶ்ச த: ।
அர்ப்யோ த³ஶாஶ: க்ரு’ஷ்ணாய விம்ஶோऽஶஸ்த்விஹ து³ர்ப³லை: ॥ 147॥
ஏகாத³ஶீமுகா²நாம் ச வ்ரதாநாம் நிஜஶக்தித: ।
உத்³யாபநம் யதா²ஶாஸ்த்ரம் கர்தவ்யம் சிந்திதார்த²த³ம் ॥ 148॥
கர்தவ்யம் காரணீயம் வா ஶ்ராவணே மாஸி ஸர்வதா² ।
பி³ல்வபத்ராதி³பி: ⁴ ப்ரீத்யா ஶ்ரீமஹாதே³வபூஜநம் ॥ 149॥
ஸ்வாசார்யாந்ந ரு’ணம் க்³ராஹ்யம் ஶ்ரீக்ரு’ஷ்ணஸ்ய ச மந்தி³ராத் ।
தாப்⁴யாம் ஸ்வவ்யவஹாரார்த²ம் பாத்ரபூ⁴ஷாம்ஶுகாதி³ ச ॥ 150॥
ஶ்ரீக்ரு’ஷ்ணகு³ருஸாதூ⁴நாம் த³ர்ஶநார்த²ம் க³தௌ பதி² ।
தத்ஸ்தா²நேஷு ச ந க்³ராஹ்யம் பராந்நம் நிஜபுண்யஹ்ரு’த் ॥ 151॥
ப்ரதிஜ்ஞாதம் த⁴நம் தே³யம் யத் ஸ்யாத்தத் கர்மகாரிணே ।
ந கோ³ப்யம்ரு’ணஶுத்³த⁴யாதி³ வ்யவஹார்யம் ந து³ர்ஜநை: ॥ 152॥
து³ஷ்காலஸ்ய ரிபூணாம் வா ந்ரு’பஸ்யோபத்³ரவேண வா ।
லஜ்ஜாக⁴நப்ராணநாஶ: ப்ராப்த:ஸ்யாத்³யத்ர ஸர்வதா² ॥ 153॥
மூலதே³ஶோऽபி ஸ ஸ்வேஷாம் ஸத்³ய ஏவ விசக்ஷணை: ।
த்யாஜ்யோ மதா³ஶ்ரிதை:ஸ்தே²யம் க³த்வா தே³ஶாந்தரம் ஸுக²ம் ॥ 154॥
ஆட்⁴யைஸ்து க்³ரு’ஹிபி: ⁴ கார்யா அஹிம்ஸா வைஷ்ணவா மகா:² ।
தீர்தே²ஷு பர்வஸு ததா² போ⁴ஜ்யா விப்ராஶ்ச ஸாத⁴வ: ॥ 155॥
மஹோத்ஸவா ப⁴க³வத: கர்தவ்யா மந்தி³ரேஷு தை: ।
தே³யாநி பாத்ரவிப்ரேப்⁴யோ தா³நாநி விவிதா⁴நி ச ॥ 156॥
மதா³ஶ்ரிதைர்ந்ரு’பைர்த⁴ர்மஶாஸ்த்ரமாஶ்ரித்ய சாகி²லா: ।

ப்ரஜா:ஸ்வா: புத்ரவத்பால்யா த⁴ர்ம ஸ்தா²ப்யோ த⁴ராதலே ॥ 157॥
ராஜ்யாங்கோ³பாயஷட்³வர்கா³ ஜ்ஞேதாஸ்தீர்தா²நி சாஞ்ஜஸா ।
வ்யவஹாரவித:³ஸப்⁴யா த³ண்ட்³யாத³ண்ட்³யாஶ்ச லக்ஷணை: ॥ 158॥
ஸப⁴ர்த்ரு’காபி⁴ர்நாரீபி: ⁴ ஸேவ்ய:ஸ்வபதிரீஶவத் ।
அந்தோ⁴ ரோகீ³ த³ரித்³ரோ வா ஷண்டோ⁴ வாச்யம் ந து³ர்வச: ॥ 159॥
ரூபயௌவநயுக்தஸ்ய கு³ணிநோऽந்யநரஸ்ய து ।
ப்ரஸங்கோ³நைவ கர்தவ்யஸ்தாபி:⁴ ஸாஹஜிகோऽபி ச ॥ 160॥
நரேக்ஷ்யநாப்⁴யூருகுசாऽநுத்தரீயா ச நோ ப⁴வேத் ।
ஸாத்⁴வீ ஸ்வீ ந ச ப⁴ண்டே³க்ஷா ந நிர்லஜ்ஜாதி³ஸங்கி³நீ ॥ 161॥
பூ⁴ஷாஸத³ம்ஶுகக்⁴ரு’தி: பரகே³ஹோபவேஶநம் ।
த்யாஜ்ய ஹாஸ்யாதி³ ச ஸ்த்ரீபி:⁴ பத்யௌ தே³ஶாந்தரம் க³தே ॥ 162॥
வித⁴வாபி⁴ஸ்து யோஷாபி: ⁴ ஸேவ்ய: பதிதி⁴யா ஹரி: ।
ஆஜ்ஞாயாம் பித்ரு’புத்ராதே³ர்வ்ரு’த்யம் ஸ்வாதந்த்ர்யதோ ந து ॥ 163॥
ஸ்வாஸந்நஸம்ப³ந்த⁴ஹீநா நரா:ஸ்ப்ரு’ஶ்யா ந கர்ஹிசித் ।
தருணைஸ்தைத² தாருண்யே பா⁴ஷ்யம் நாவஶ்யகம் விநா ॥ 164॥
ஸ்தநந்த⁴யஸ்ய நு:ஸ்பர்ஶே ந தோ³ஷோऽஸ்தி பஶோரிவ ।
ஆவஶ்யகே ச வ்ரு’த்³த⁴ஸ்ய ஸ்பர்ஶே தேந ச பா⁴ஷணே ॥ 165॥
வித்³யாநாஸந்நஸம்ப³ந்தா⁴த்தாபி: ⁴ பாட்²யா ந காபி நு: ।
வ்ரதோபவாஸை: கர்தவ்யோ முஹுர்தே³ஹத³மஸ்ததா² ॥ 166॥
க⁴நம் ச த⁴ர்மகார்யேऽபி ஸ்வநிர்வாஹோபயோகி³ யத் ।
தே³யம் தாபி⁴ர்ந தத் க்வாபி தே³யம் சேத³தி⁴கம் ததா³ ॥ 167॥
கார்யஶ்ச ஸக்ரு’தா³ஹாரஸ்தாபி: ⁴ ஸ்வாபஸ்து பூ⁴தலே ।
மைது²நாஸக்தயோர்வீக்ஷா க்வாபி கார்யா ந தே³ஹிநோ: ॥ 168॥
வேஷோ ந தா⁴ர்யஸ்தாபி⁴ஶ்ச ஸுவாஸிந்யா:ஸ்த்ரியாஸ்ததா² ।
ந்யாஸிந்யா வீதராகா³யா விக்ரு’தஶ்ச ந கர்ஹிசித் ॥ 169॥
ஸங்கோ³ ந க³ர்ப⁴பாதிந்யா:ஸ்பர்ஶ: கார்யஶ்ச யோஷித: ।
ஶ‍்ரு’ங்கா³ரவார்தா ந ந்ரு’ணாம் கார்யா: ஶ்ரவ்யா ந வை க்வசித் ॥ 170॥

நிஜஸம்ப³ந்தி⁴பி⁴ரபி தாருண்யே தருணைர்நரை: ।
ஸாகம் ரஹஸி ந ஸ்தே²யம் தாபி⁴ராபத³மந்தரா ॥ 171॥
ந ஹோலாகே²லநம் கார்யம் ந பூ⁴ஷாதே³ஶ்ச தா⁴ரணம் ।
ந தா⁴துஸூத்ரயுக்ஸூக்ஷ்மவஸ்த்ராதே³ரபி கர்ஹிசித் ॥ 172॥
ஸத⁴வாவித⁴வாபி⁴ஶ்ச ந ஸ்நாதவ்யம் நிரம்ப³ரம் ।
ஸ்வரஜோத³ர்ஶநம் ஸ்வீபி⁴ர்கோ³பநீயம் ந ஸர்வதா² ॥ 173॥
மநுஷ்யம் சாம்ஶுகாதீ³நி நாரீ க்வாபி ரஜ:ஸ்வலா ।
தி³நத்ரயம் ஸ்ப்ரு’ஶேந்நைவ ஸ்நாத்வா துர்யேऽஹ்நி ஸா ஸ்ப்ரு’ஶேத் ॥ 174॥
நைஷ்டி²கவ்ரதவந்தோ யே வர்ணிநோ மது³பாஶ்ரயா: ।
தை:ஸ்ப்ரு’ஶ்யா ந ஸ்த்ரியோ பா⁴ஷ்யா ந ந வீக்ஷ்யாஶ்ச தா தி⁴யா ॥ 175॥
தாஸாம் வார்தா ந கர்தவ்யா ந ஶ்ர்வ்யாஶ்ச கதா³சந ।
தத்பாத³சாரஸ்தா²நேஷு ந ச ஸ்நாநாதி³கா: க்ரியா: ॥ 176॥
தே³வதாப்ரதிமாம் ஹித்வா லேக்²யா காஷ்டா²தி³ஜாபி வா ।
ந யோஷித்ப்ரதிமா ஸ்ப்ரு’ஶ்யா ந வீக்ஷ்யா பு³த்³தி⁴பூர்வகம் ॥ 177॥
ந ஸ்த்ரீப்ரதிக்ரு’தி: கார்யா ந ஸ்ப்ரு’ஶ்யம் யோஷிதோம்ऽஶுகம் ।
ந வீக்ஷ்யம் மைது²நபரம் ப்ராணிமாத்ரம் ச தைர்தி⁴யா ॥ 178॥
ந ஸ்ப்ரு’ஶ்யோ நேக்ஷணீயஶ்ச நாரீவேஷக⁴ர: புமாந் ।
ந கார்யம் ஸ்த்ரீ:ஸமுத்³தி³ஶ்ய ப⁴க³வது³கு³ணகீர்தநம் ॥ 179॥
ப்³ரஹ்மசர்யவ்ரதத்யாக³பரம் வாக்யம் கு³ரோரபி ।
தைர்ந மாந்யம் ஸதா³ஸ்தே²யம் தீ⁴ரைஸ்துஷ்டைரமாநிபி:⁴ ॥ 180॥
ஸ்வாதிநைகட்யமாயாந்தீ ப்ரஸப⁴ம் வநிதா து யா ।
நிவாரணீயா ஸாபா⁴ஷ்ய திரஸ்க்ரு’த்யாபி வா த்³ருதம் ॥ 181॥
ப்ராணாபத்³யுபந்நாயாம் ஸ்த்ரீணாம் ஸ்வேஷாம் ச வா க்வசித் ।
ததா³ஸ்ப்ரு’ஷ்ட்வாபி தத்³ரக்ஷா கார்யா ஸம்பா⁴ஷ்ய தாஶ்ச வா ॥ 182॥
தைலாப்⁴யங்கோ³ ந கர்தவ்யோ ந தா⁴ர்யம் சாயுத⁴ம் ததா² ।
வேஷோ ந விக்ரு’தோ தா⁴ர்யோ ஜேதவ்யா ரஸநா ச தை: ॥ 183॥
பரிவேஷணகர்த்ரீ ஸ்யாத்³யத்ர ஸ்த்ரீ விப்ரவேஶ்மநி ।
ந க³ம்யம் தத்ர பி⁴க்ஷார்த²ம் க³ந்தவ்யமிதரத்ர து ॥ 184॥

அப்⁴யாஸோ வேத³ஶாஸ்த்ராணாம் கார்யஶ்ச கு³ருஸேவநம் ।
வர்ஜ்ய:ஸ்த்ரீணாமிவ ஸ்த்ரைணபும்ஸாம் ஸங்க³ஶ்ச தை:ஸதா³ ॥ 185॥
சர்மவாரி ந வை பேயம் ஜாத்யா விப்ரேண கேநசித் ।
பலாண்டு³லஶுநாத்³யம் ச தேந ப⁴க்ஷ்யம் ந ஸர்வதா² ॥ 186॥
ஸ்நாநம் ஸந்த்⁴யாம் ச கா³யத்ரீஜபம் ஶ்ரீவிஷ்ணுபூஜநம் ।
அக்ரு’த்வா வைஶ்வதே³வம் ச கர்தவ்யம் நைவ போ⁴ஜநம் ॥ 187॥
ஸாத⁴வோ யேऽத²தை:ஸர்வேநைஷ்டி²கப்³ரஹ்மசாரிவத் ।
ஸ்த்ரீஸ்த்ரைணஸங்கா³தி³ வர்ண்ய ஜேதவ்யாஶ்சாந்தராரய: ॥ 188॥
ஸர்வேந்த்³ரியாணி ஜேயாநி ரஸநா து விஶேஷத: ।
ந த்³ரவ்யஸஹக்³ரஹ: கார்ய: காரணீயோ ந கேநசித் ॥ 189॥
ந்யாஸோ ரக்ஷ்யோ ந கஸ்யாபி பேய த்யாஜ்யம் ந கர்ஹிசித் ।
ந ப்ரவேஶயிதவ்யா ச ஸ்வாவாஸே ஸ்த்ரீ கதா³சந ॥ 190॥
ந ச ஸங்க⁴ம் விநா ராத்ரௌ சலிதவ்யமநாபதி³ ।
ஏகாகிபி⁴ர்ந க³ந்தவ்ய ததா² க்வாபி விநாபத³ம் ॥ 191॥
அநர்க்⁴யம் சித்ரிதம் வாஸ:குஸும்பா⁴த்³யைஶ்ச ரஞ்ஜிதம் ।
ந தா⁴ர்யம் ச மஹாவஸ்த்ரம் ப்ராப்தமந்யேச்ச²யாபி தத் ॥ 192॥
பி⁴க்ஷாம் ஸபா⁴ம் விநா நைவ க³ந்தவ்யம் க்³ரு’ஹிணோ க்³ரு’ஹம் ।
வ்யர்த:² காலோ ந நேதவ்யோ ப⁴க்திம் ப⁴க³வதோ விநா ॥ 193॥
புமாநேவ ப⁴வேத்³யத்ர பக்வாந்நபரிவேஷண: ।
ஈக்ஷணாதி³ ப⁴வேந்நைவ யத்ர ஸ்த்ரீணாம் ச ஸர்வதா² ॥ 194॥
தத்ர க்³ரு’ஹிக்³ரு’ஹே போ⁴க்தும் க³ந்தவ்யம் ஸாது⁴பி⁴ர்மம ।
அந்யதா²மாந்நமர்தி²த்வா பாக: கார்ய:ஸ்வயம் ச தை: ॥ 195॥
ஆர்ஷபோ⁴ ப⁴ரத: பூர்வம் ஜட³விப்ரோ யதா² பு⁴வி ।
அவர்ததாத்ர பரமஹம்ஸைர்வ்ரு’த்ய ததை²வ தை: ॥ 196॥
வர்ணிபி: ⁴ ஸாது⁴பி⁴ஶ்சைதேர்வர்ஜநீயம் ப்ரயத்நத: ।
தாம்பூ³லஸ்யாஹிபே²நஸ்ய தமாலாதே³ஶ்ச ப⁴க்ஷணம் ॥ 197॥
ஸம்ஸ்காரேஷு ந போ⁴க்தவ்யம் க³ர்பா⁴தா⁴நமுகே²ஷு தை: ।

ப்ரேதஶ்ராத்³தே⁴ஷு ஸர்வேஷு ஶ்ராத்³தே⁴ ச த்³வாத³ஶாஹ்நிகே ॥ 198॥
தி³வாஸ்வாபோ ந கர்தவ்யோ ரோகா³த்³யாபத³மந்தரா ।
க்³ராம்யவார்தா ந கார்யா ச ந ஶ்ரவ்யா பு³த்³தி⁴பூர்வகம் ॥ 199॥
ஸ்வப்யம் ந தைஶ்ச க²ட்வாயாம் விநா ரோகா³தி³மாபத³ம் ।
நிஶ்ச²த்³ம வர்திதவ்யம் ச ஸாதூ⁴நாமக்³ரத:ஸதா³ ॥ 200॥
கா³லிதா³நம் தாட³நம் ச க்ரு’தம் குமதிபி⁴ர்ஜநை: ।
க்ஷந்தவ்யமேவ ஸர்வேஷாம் சிந்தநீயம் ஹிதம் ச தை: ॥ 201॥
தூ³தகர்ம ந கர்தவ்யம் பைஶுநம் சாரகர்ம ச ।
தே³ஹேऽஹந்தா ச மமதா ந கார்யா ஸ்வஜநாதி³ஷு ॥ 202॥
இதி ஸங்க்ஷேபதோ த⁴ர்மா:ஸர்வேஷாம் லிகி²தா மயா ।
ஸாம்ப்ரதா³யிகக்³ரந்தே²ப்⁴யோ ஜ்ஞேய ஏஷாம் து விஸ்தர: ॥ 203॥
ஸச்சா²ஸ்த்ராணாம் ஸமுத்³த்⁴ரு’த்ய ஸர்வேஷாம் ஸாரமாத்மநா ।
பத்ரீயம் லிகி²தா ந்ரு’ணாமபீ⁴ஷ்டப²லதா³யிநீ ॥ 204॥
இமாவேவ ததோ நித்யமநுஸ்ரு’த்ய மமாஶ்ரிதை: ।
யதாத்மபி⁴ர்வர்திதவ்யம் ந து ஸ்வைரம் கதா³சந ॥ 205॥
வர்திஷ்யந்தே ய இத்த²ம் ஹி புருஷா யோஷிதஸ்ததா³ ।
தே க⁴ர்மாதி³சதுர்வர்க³ஸித்³தி⁴ம் ப்ராப்ஸ்யந்தி நிஶ்சிதம் ॥ 206॥
நேத்த²ம் ய ஆசரிஷ்யந்தி தே த்வஸ்மத்ஸம்ப்ரதா³யத: ।
ப³ஹிர்பூ⁴தா இதி ஜ்ஞேயம் ஸ்த்ரீபும்ஸை:ஸாம்ப்ரதா³யிகை: ॥ 207॥
ஶிக்ஷாபத்ர்யா: ப்ரதிதி³நம் பாடோ²ऽஸ்யா மது³பாஶ்ரிதை: ।
கர்தவ்யோऽநக்ஷரஜ்ஞைஸ்து ஶ்ரவணம் கார்யமாத³ராத் ॥ 208॥
வக்த்ரபா⁴வே து பூஜைவ கார்யாஸ்யா: ப்ரதிவாஸரம் ।
மத்³ரூபமிதி மத்³வாணீ மாந்யேயம் பரமாத³ராத் ॥ 209॥
யுக்தாய ஸம்பதா³தை³வ்யா தா³தவ்யேயம் து பத்ரிகா ।
ஆஸுர்யா ஸம்பதா³ட்⁴யாய பும்ஸே தே³யா ந கர்ஹிசித் ॥ 210॥
விக்ரமார்கஶகஸ்யாப்³தே³ நேத்ராஷ்டவஸுபூ⁴மிதே ।
வஸந்தாத்³யதி³நே ஶிங்க்ஷாபத்ரீய லிகி²தா ஶுபா⁴ ॥ 211॥

நிஜாஶ்ரிதாநாம் ஸகலார்திஹந்தா
ஸத⁴ர்மப⁴க்தேரவந விதா⁴தா ।
தா³தா ஸுகா²நாம் மநஸேப்ஸிதாநாம்
தநோது க்ரு’ஷ்ணோऽகி²லமங்க³ளம் ந: ॥ 212॥
॥ இதி ஶ்ரீஸஹஜாநந்த³ஸ்வாமிலிகி²தா ஶிக்ஷாபத்ரீ ஸமாப்தா ॥
ஆவாஹந மந்த்ர: ॥
உத்திஷ்டோத்திஷ்ட² ஹே நாத²ஸ்வாமிநாராயண ப்ரபோ⁴ ।
த⁴ர்மஸூநோ த³யாஸிந்தோ⁴ ஸ்வேஷாம் ஶ்ரேய: பரம் குரு ॥
ஆக³ச்ச² ப⁴க³வந் தே³வ ஸ்வஸ்தா²நாத் பரமேஶ்வர ।
அஹம் பூஜாம் கரிஷ்யாமி ஸதா³ த்வம் ஸம்முகோ² ப⁴வ ॥
ஶரண மந்த்ர: ॥
காலமாயாபாபகர்மயமதூ³தப⁴யாத³ஹம் ।
ஶ்ரீஹரிம் ஶரணம் தா⁴ர்மிம் ப்ரபந்நோऽஸ்மி ஸ பாது மாம் ॥
விஸர்ஜந மந்த்ர: ॥
ஸ்வஸ்தா²நம் க³ச்ச² தே³வேஶ பூஜாமாதா³ய மாமகீம் ।
இஷ்டகாமப்ரஸித்³த்⁴யர்த²ம் புநராக³மநாய ச ॥
ஸ்மரண மந்த்ர: ॥
ௐ ஶ்ரீ ஸ்வாமிநாராயணபா³பா ஸ்வாமீபா³பா ப⁴க³வதே நம: ॥

